
ᑐᖓᓕᖓ ᑲᑎᒪᓂᖅ ᑕᓪᓕᒪᖓᓂ ᒪᓕᒐᓕᐅᕐᕕᒃ ᓄᓇᕗᖕᒥ 
 

ᒪᓕᒐᓕᐅᖅᑏᑦ ᑲᑎᒪᕕᒡᔪᐊᖓᑕ ᐱᖁᔭᒃᓴᖅ 

ᑖᓐᓇ ᐱᖁᔭᖅ ᐋᖅᑭᒋᐊᕆᔪᖅ ᒪᓕᒐᓕᐅᖅᑏᑦ ᐊᐅᓚᒃᓯᔩᓪᓗ 

ᑲᑎᒪᔨᖏᑕ ᐱᖁᔭᖓᑦ ᐊᒻᒪᓗ ᐃᓚᒋᐊᖅᓯᒪᔪᒥ 
ᐃᓱᓕᑦᑎᔾᔪᓯᐊᒧᑦ ᐊᑭᓖᔾᔪᓯᐊᖅᑖᕆᖃᑦᑕᕐᓂᐊᖅᑕᖏᑕ 

ᐱᖁᔭᖅ 

 
ᓇᐃᓈᖅᓯᒪᔪ 

ᐱᖁᔭᒃᓴᖅ ᐋᖅᑭᒋᐊᕆᔪᖅ ᒪᓕᒐᓕᐅᖅᑏᑦ ᐊᐅᓚᒃᓯᔩᓪᓗ ᑲᑎᒪᔨᖏᑕ 
ᐱᖁᔭᖓᑦ ᑖᒃᑯᐊ ᐱᒻᒪᕆᐅᔪᑦ ᐊᓯᔾᔨᖅᑕᐅᓂᖏᑦ ᑖᑦᓯᔭᐅᒍᑏᑦ 
ᒪᓕᒐᒃᓴᓕᐊᖑᔪᓄᑦ, ᐊᒻᒪᓗ ᐊᐅᓚᑦᑎᔩᑦ ᐱᔨᑦᑎᕋᕈᑎᓄᑦ 
ᑲᑎᒪᔨᖏᓐᓄᑦ ᑖᒃᑯᐊ ᑐᓂᓯᔪᓐᓇᕐᓗᑎᒃ ᑎᓕᐅᕈᑕᐅᔾᔪᓯᐅᔪᓂᒃ 
ᓴᓇᔭᐅᒍᑎᒃᓴᓐᓂᒃ ᐃᓚᒌᒍᔪᓄᑦ−ᖃᑕᖑᑎᒌᒍᔪᓄᓪᓗ ᒪᓕᒐᓕᐅᖅᑎᓄᑦ 
ᐊᒻᒪᓗ ᐊᑐᕈᑎᖃᕐᓗᑎᒃ ᐊᑐᓕᖁᔭᐅᔪᓂᒃ ᑖᒃᑯᓇᖓ 
ᓇᖕᒥᓂᕐᓱᖅᑐᓂᒃ ᐱᔪᓐᓇᕐᓂᕐᑖᖅᑎᑕᐅᓯᒪᔾᔪᑎᒥᒃ ᑖᒃᑯᐊᓗ 
ᕿᒥᕐᕈᔭᐅᓗᑎᒃ ᑲᑎᒪᔩᑦ ᐱᔪᓐᓇᐅᑎᖏᓐᓂᒃ, 
ᑮᓇᐅᔭᖅᑖᕆᔭᐅᒃᑲᓐᓂᖃᑦᑕᖅᑐᓄᑦ, ᐊᐅᓚᔾᔪᑎᒃᓴᓄᑦ ᐊᒻᒪᓗ 
ᐃᑲᔫᑎᐅᔪᓄᑦ. ᑖᒃᑯᐊ ᐃᓗᓕᖏᑦ ᐋᖅᑭᒋᐊᕈᑏᑦ ᒪᓕᓪᓗᒋᑦ 
ᓱᓕᓂᐊᕐᓂᕋᕈᑎᓄᑦ ᐊᖏᕈᑏᑦ ᑖᒃᑯᓄᖓ ᑲᑎᒪᔨᓄᑦ ᑕᐃᑲᓂ 
ᐊᐅᓚᑦᑎᔩᑦ ᐱᔨᑦᑎᕋᕈᑎᓄᑦ ᑲᑎᒪᔨᖏᓐᓄᑦ ᐊᒻᒪᓗ ᓱᐳᔾᔨᔨᓄᑦ 
ᓱᕈᓯᕐᓄᑦ ᐊᒻᒪᓗ ᒪᒃᑯᑦᑐᓄᑦ. ᐱᖁᔭᖅ ᐊᖅᑭᒋᐊᕆᒻᒥᔪᖅ ᖄᒃᑲᓐᓂᐊᒍᑦ 
ᐃᓱᓕᑦᑎᔾᔪᑎᓯᐊᒧᑦ ᐊᑭᓖᔾᔪᓯᐊᖅᑖᕆᖃᑦᑕᕐᓂᐊᖅᑕᖏᑕ ᐱᖁᔭᖅ 
ᑖᒃᑯᐊ ᒪᓕᓪᓗᒋᑦ ᓂᕈᐊᕐᑕᐅᓯᒪᔪᑦ ᒪᓕᒐᓕᐅᕐᑏᑦ 
ᐋᖅᑭᒋᐊᕈᓐᓇᕐᑎᐅᓗᑎᒃ. 

 
ᐅᓪᓗᖓ 

ᖃᐅᔨᒃᑲᐃᓂᐅᑉ  
ᓯᕗᓪᓕᐹ 

ᐅᖃᓕᒫᖅᑕᐅᓂᖓ 
ᑐᓪᓕᐊᓂ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇᑐ
ᑦ ᐅᓂᒃᑳᓕᐊᖏᑦ 

ᑲᑎᒪᔨᑐᐃᓐᓇᐃᑦ 
ᐅᓂᒃᑳᓕᐊᖏᑦ 

 

ᐱᖓᔪᐊᓂ 
ᐅᖃᓕᒫᖅᑕᐅᓂᖓ 

ᐅᓪᓗᖓ 
ᐊᖏᖅᑕᐅᓂᖓ 

ᓇᓕ ᑯᓱᒐᖅ, O. Nu. 

ᑲᒥᓯᓇ ᓄᓇᕗᒻᒥ  

ᑖᓐᓇ ᐱᖁᔭᖅ ᐋᖅᑭᒋᐊᕆᔪᖅ ᒪᓕᒐᓕᐅᖅᑏᑦ ᐊᐅᓚᒃᓯᔩᓪᓗ ᑲᑎᒪᔨᖏᑕ ᐱᖁᔭᖓᑦ ᐊᒻᒪᓗ 
ᐃᓚᒋᐊᖅᓯᒪᔪᒥ ᐃᓱᓕᑦᑎᔾᔪᓯᐊᒧᑦ ᐊᑭᓖᔾᔪᓯᐊᖅᑖᕆᖃᑦᑕᕐᓂᐊᖅᑕᖏᑕ ᐱᖁᔭᖅ 

 
ᑲᒥᓯᓇ ᓄᓇᕗᒻᒥ, ᑕᐃᑲᙵ ᐊᒻᒪᓗ ᑖᒃᑯᓄᖓ ᐅᖃᐅᑦᔪᕐᑕᐅᓂᒃᑯ ᐊᖏᕈᑕᐅᓪᓗᓂᓗ ᒪᓕᒐᓕᕆᔨᒃᑯᓄᑦ, 
ᐊᑐᓕᖅᑎᓯᕗᖅ ᒪᓕᒡᓗᒋ: 
 

ᐊᕕᒃᑐᖅᓯᒪᔪᑦ 1 
ᒪᓕᒐᓕᐅᖅᑏᑦ ᐊᐅᓚᒃᓯᔩᓪᓗ ᑲᑎᒪᔨᖏᑕ ᐱᖁᔭᖓᑦ 

 
1. ᑕᕝᕙᓂ ᐊᕕᒃᑐᖅᓯᒪᔪᓂ ᑖᓐᓇ ᐋᖅᑭᒋᐊᕐᑕᐅᔪᖅ ᒪᓕᒐᓕᐅᖅᑏᑦ ᐊᐅᓚᒃᓯᔩᓪᓗ ᑲᑎᒪᔨᖏᑕ 
ᐱᖁᔭᖓᑦ. 
 
2. (1) ᐃᓚᒃᑲᓐᓂᖓᓂ 25(1)−ᒥᒃ ᑖᓐᓇ ᐲᖅᑕᐅᔪᖅ ᐊᒻᒪᓗ ᐃᓇᖏᕐᑕᐅᓗᓂ ᐅᑯᓂᖓ: 
 
ᑲᑎᒪᔨᐅᑉ ᐊᑭᓕᕈᑕᐅᔾᔪᑎᖏᑦ 
25. (1) ᑲᑎᒪᔨᓕᒫᓄᑦ ᐊᑭᓕᖅᓱᖅᑕᐅᔪᑦ 

(a) ᑖᒃᑯᐊ ᐊᑭᓕᕈᑕᐅᔾᔪᑎᖏᑦ ᐊᑭᖏᑦ ᐋᖅᑭᒃᑕᐅᓯᒪᔪᑦ ᑕᐃᑲᓂ ᐃᓚᖓᑎᒍ 1−ᒥᒃ 
ᓇᓗᓇᐃᖅᑕᐅᓯᒪᔪᖅ C-ᒥᒃ; ᐊᒻᒪᓗ 

(b) ᓂᕈᐊᕐᑕᐅᓯᒪᔪᖅ ᐃᖃᓇᐃᔮᑎᒍ ᐊᑭᓕᕈᑕᐅᔾᔪᑎᖏᑦ ᐊᑭᖏᑦ ᐋᖅᑭᒃᑕᐅᓯᒪᔪᑦ 
ᑕᐃᑲᓂ ᐃᓚᖓᑎᒍ 1.1−ᒥᒃ ᓇᓗᓇᐃᖅᑕᐅᓯᒪᔪᖅ C-ᒥᒃ; ᐊᒻᒪᓗ 

 
 (2) ᐃᓚᒃᑲᓐᓂᖓᓂ 25(4) ᐊᒻᒪᓗ (6)−ᒥᒃ ᑖᒃᑯᐊ ᐋᖅᑭᒋᐊᖅᑕᐅᔪᑦ ᐅᑯᐊ ᐃᓇᖏᖅᑕᐅᓗᑎᒃ 
“ᐊᑭᓕᕈᑕᐅᔾᔪᑎᑦ” ᐆᒥᖓ “ᐊᑭᓕᕈᑕᐅᔾᔪᑎᐅᔪᑦ”. 
 
3. ᐃᓚᖓᑎᒍ 26−ᒥᒃ ᑖᒃᑯᐊ ᐲᖅᑕᐅᔪᖅ ᐊᒻᒪᓗ ᐃᓇᖏᕐᓗᒋᑦ ᐅᑯᐊ: 
 
ᖄᒃᑲᓐᓂᐊᒍ ᐊᑭᓕᕈᑕᐅᔾᔪᑎᑦ 
26. (1) ᑲᑎᒪᔨ ᐃᖅᑲᓇᐃᔮᓕᒃ ᐊᒥᓱᓂ ᑖᓐᓇ ᓇᓗᓇᐃᖅᑕᐅᓯᒪᔪᖅ ᐃᓚᖓᑎᒍ 2−ᒥᒃ ᓇᓗᓇᐃᒃᑯᑕᖓᓂ 
C-ᒥᒃ ᑖᒃᑯᐊ ᐊᑭᓕᖅᓱᖅᑕᐅᓂᐊᕐᑐᐃᑦ, ᑲᑎᒪᔨ ᐃᖅᑲᓇᐃᔮᖃᖅᑎᓪᓗᒍ ᐊᒥᓱᓂ, ᑖᓐᓇ ᐊᑭᓕᕈᑕᐅᔾᔪᑎ 
ᐋᖅᑭᒃᑕᐅᓯᒪᔪᖅ ᑕᐃᑲᓂ ᐃᓚᖓᓂ, ᑖᒃᑯᐊ ᖄᒃᑲᓐᓂᐊᒍ ᐊᑭᓕᕈᑕᐅᔾᔪᑎᑦ ᐃᓚᖓᑎᒍ 25−ᒥᒃ. 
 
ᐊᑭᓕᕈᑕᐅᔾᔪᑏᑦ − ᑎᒃᑯᐊᖅᑕᐅᓯᒪᔪᖅ ᐊᕕᑦᑐᖅᓯᒪᔪᓂ 60(1)(b)−ᒥᒃ 
 (2) ᐃᓄᒃ, ᐊᓯᖏᑎᒍ ᑲᑎᒪᔨᐅᑉ, ᑎᒃᑯᐊᖅᑕᐅᓯᒪᔪᖅ ᐊᕕᑦᑐᖅᓯᒪᔪᓂ 60(1)(b)−ᒥᒃ ᐊᒻᒪᓗ 
ᐃᖅᑲᓇᐃᔮᓕᒃ ᐊᒥᓱᓂ ᑖᓐᓇ ᓇᓗᓇᐃᖅᑕᐅᓯᒪᔪᖅ ᐃᓚᖓᑎᒍ 2−ᒥᒃ ᓇᓗᓇᐃᒃᑯᑕᖓᓂ C-ᒥᒃ ᑖᒃᑯᐊ 
ᐊᑭᓕᖅᓱᖅᑕᐅᓂᐊᕐᑐᐃᑦ, ᑲᑎᒪᔨ ᐃᖅᑲᓇᐃᔮᖃᖅᑎᓪᓗᒍ ᐊᒥᓱᓂ, 

(a) ᑖᓐᓇ ᐊᑭᓕᕈᑕᐅᔾᔪᑎ ᓇᓕᒧᒌᖕᓂᖃᖅᑐᑦ ᐊᑭᓕᕈᑕᐅᔾᔪᑎᖏᓐᓂᒃ ᐊᕕᑦᑐᖅᓯᒪᔪᓂ 
25(1)(a)−ᒥᒃ; ᐊᒻᒪᓗ 



2 
 

(b) ᑖᒃᑯᐊ ᐊᑭᓕᕈᑕᐅᔾᔪᑎᖏᑦ ᐊᑭᖏᑦ ᐋᖅᑭᒃᑕᐅᓯᒪᔪᑦ ᑕᐃᑲᓂ ᐃᓚᖓᑎᒍ 2−ᒥᒃ 
ᓇᓗᓇᐃᖅᑕᐅᓯᒪᔪᖅ C-ᒥᒃ. 

 
4. ᐃᓚᖓᑎᒍ 28−ᒥᒃ ᑖᒃᑯᐊ ᐲᖅᑕᐅᔪᑦ ᐊᒻᒪᓗ ᐃᓇᖏᕐᓗᒋᑦ ᐅᑯᐊ: 
 
ᐃᓅᔾᔪᑎ ᐊᑭᖃᖅᑎᑕᐅᕗᑦ ᑲᑎᒪᔨᓄᑦ ᑲᑎᒪᒋᐊᖃᑎᓪᓗᒋᑦ ᓄᓇᓕᐅᑉ ᐊᓯᐊᓄᑦ 
28. (1) ᑭᓯᐊᓂ ᑲᑎᒪᔨ ᓄᓇᖃᓐᓂᖏᑯᓂ ᑲᑎᒪᔭᖅᑐᖅᕕᒋᔭᖓᓄᑦ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ 
ᐃᓚᒃᑲᓐᓂᖓᓂ (2)−ᒥᒃ ᐊᒻᒪᓗ ᐊᐅᓪᓚᑲᑕᖃᑦᑕᖅᑐᓄᑦ ᓄᓇᓕᖕᓄᑦ, ᑖᓐᓇ ᑲᑎᒪᔨ ᐊᑭᓕᖅᓱᖅᑕᐅᓗᓂ 

(a) ᐊᑭᕆᒐᔭᙳᐊᖅᑕᖏᓐᓂᒃ ᐅᑎᒧᑦ ᐃᖏᕐᕋᖅᑎᓪᓗᒍ ᑲᑎᒪᔨᐅᑉ ᐊᖏᕐᕋᖓᓂ ᐊᒻᒪᓗ 
ᐅᐸᑉᕕᒋᓂᐊᖅᑕᖓᓄᑦ ᐊᐅᓪᓚᑲᑕᖅᑎᓪᓗᒋᑦ; ᐊᒻᒪᓗ  

(b) ᐃᓅᔾᔪᑎ ᐊᑭᖃᖅᑎᑕᐅᕗᑦ ᓇᓗᓇᐃᖅᑕᐅᓯᒪᔪᑦ ᐊᑭᖏᑦ ᖃᐅᑕᒫ ᑲᑎᒪᔨ 
ᐅᐸᑦᑎᓪᓗᒍ ᑲᑎᒪᔭᖅᑐᖅᑕᖓᓄᑦ, ᑲᑎᒪᑎᓪᓗᒋᑦ ᑲᑎᒪᔭᖅᑐᓐᓂᐊᖅᑎᓪᓗᒍᓘᓐᓃᑦ 
ᐅᕝᕙᓘᓐᓃᑦ ᐱᓕᕆᐊᖃᖅᑎᓪᓗᒋᑦ ᐃᖅᑲᓇᐃᔮᕆᔭᐅᔪᓂᒃ ᑖᒃᑯᐊ ᐱᓕᕆᐊᖑᔪᑦ 
ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᐃᓚᒃᑲᓐᓂᖓᓂ (2)−ᒥᒃ, ᐅᕝᕙᓘᓐᓃᑦ 
ᐅᐸᒃᑐᖃᖅᑎᓐᓇᒍ ᑲᑎᒪᔨᒥᒃ ᑖᓐᓇ ᐃᓇᖏᖅᓯᔪᖅ ᑎᓕᔭᐅᓯᒪᔪᖅ ᐅᐸᖁᔭᐅᓗᑎᒃ 
ᐅᕝᕙᓘᓐᓃᑦ ᑲᑎᒪᔭᖅᑐᖁᔭᐅᓪᓗᑎᒃ. 

 
ᐅᐸᒃᕕᒃᓴᖏᑦ 
 (2) ᐃᓚᒃᑲᓐᓂᖓᓂ (1)−ᒥᒃ ᑐᕌᖓᔪᖅ ᒪᓕᓪᓗᒋᑦ ᐅᐸᒃᕕᒃᓴᖏᑦ ᑕᐃᑲᓂ 

(a) ᑲᑎᒪᔭᖅᑐᖅᑕᖓᓄᑦ ᐅᕝᕙᓘᓐᓃᑦ ᑲᑎᒪᔪᖃᓚᖓᑎᓪᓗᒍ; 
(b) ᑲᑎᒪᑎᓪᓗᒋᑦ ᑲᑎᒪᔨᕋᓛᑦ ᒪᓕᒐᓕᐅᕐᕕᖕᒥᒃ ᑖᒃᑯᐊ ᑲᑎᒪᔩᑦ ᐃᓚᒋᔭᐅᔪᖅ 

ᑲᑎᒪᔪᖃᓚᖓᑎᓪᓗᒍ; 
(c) ᑲᑎᒪᑎᓪᓗᒋᑦ ᐊᐅᓚᑦᑎᔩᑦ ᐱᔨᑦᑎᕋᕈᑎᓄᑦ ᑲᑎᒪᔨᖏᑦ ᑖᒃᑯᐊ ᑲᑎᒪᔩᑦ ᐃᓚᒋᔭᐅᔪᖅ 

ᑲᑎᒪᔪᖃᓚᖓᑎᓪᓗᒍ; 
(d) ᑲᑎᒪᑎᓪᓗᒋᑦ ᐃᓚᒋᔭᐅᔪᖅ ᑲᑎᒪᔩᓐᓇᐃᑦ ᑲᑎᒪᔪᖃᓚᖓᑎᓪᓗᒍ; 
(e) ᑲᑎᒪᑎᓪᓗᒋᑦ ᑲᑎᒪᔩᑦ ᑕᐃᑲᓂ ᑲᑎᒪᔩᓐᓇᐃᑦ ᑲᑎᒪᔨᖓᓐᓂ; ᐅᕝᕙᓘᓐᓃᑦ 
(f) ᑲᑎᒪᔨᐅᔪᖅ ᑲᑎᒪᔭᖅᑐᖃᑦᑕᑎᓪᓗᒍ ᐃᖅᑲᓇᐃᔮᒋᔭᐅᔪᓄᑦ ᐅᕝᕙᓘᓐᓃᑦ 

ᑎᓕᔭᐅᓯᒪᔪᖅ ᑲᑎᒪᔨ ᑖᒃᑯᓇᖓ ᒪᓕᒐᓕᐅᕕᖕᒧᑦ ᐅᕝᕙᓘᓐᓃᑦ ᐅᖃᖅᑎᑦᑎᔨᒧᑦ. 
 
ᑎᑎᖅᑲᖁᑎᒍ ᑐᒃᓯᕋᐅᑎᑦ 
 (3) ᑲᑎᒪᔨ ᑐᒃᓯᕋᕈᓐᓇᕐᑐᖅ ᐃᓅᔾᔪᑎᓄᑦ ᐊᑭᖃᕈᑎᓂᒃ ᐃᓚᒃᑲᓐᓂᖓᑎᒍ (1)−ᒥᒃ ᑖᒃᑯᐊ 
ᑎᑎᖅᑲᓕᐅᕐᓗᑎᒃ ᐱᔪᒪᔾᔪᑎᒃᓴᕐᓂᒃ ᑖᓐᓇ ᐃᑲᔪᖅᑎᒋᓗᒍ ᑎᑎᕋᕐᑎ ᒪᓕᒐᓕᐅᕐᕕᖕᒥ ᓇᓗᓇᐃᖅᓯᒪᓗᑎᒃ 
ᐅᓪᓗᖏᑦ ᐊᒻᒪᓗ ᓇᓪᓕᐊᓂ ᓄᓇᓕᖕᓂᒃ ᑲᑎᒪᔭᖅᑐᑎᓪᓗᒋᑦ, ᑲᑎᒪᔪᖃᓚᖓᑎᓪᓗᒍ ᐅᕝᕙᓘᓐᓃᑦ 
ᑲᑎᒪᔭᖅᑐᖃᑦᑕᑎᓪᓗᒍ ᐃᖅᑲᓇᐃᔮᒋᔭᐅᔪᓄᑦ ᐅᕝᕙᓘᓐᓃᑦ ᑎᓕᔭᐅᓯᒪᔪᓄᑦ. 
 
5. ᐃᓚᖓᑎᒍ 30−ᒥᒃ ᐲᖅᑕᐅᔪᖅ ᐊᒻᒪᓗ ᐃᓇᖏᕐᓗᒋᑦ ᐅᑯᐊ: 
 
ᖄᒃᑲᓐᓂᐊᒍ ᐊᐅᓪᓚᖃᑦᑕᕈᑎᓄᑦ ᐱᔪᓐᓇᐅᑏᑦ 
30. (1) ᖄᒃᑲᓐᓂᐊᒍ ᐊᐅᓪᓚᖃᑦᑕᕈᑎᓄᑦ ᐊᐅᓚᔾᔪᑎᒃᓴᓄᑦ ᐱᔪᓐᓇᐅᑏᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ 
28(1)(a)−ᒥᒃ, ᑲᑎᒪᔨ ᐅᐸᑦᓯᒪᔪᖅ ᑲᑎᒪᔪᖃᓚᖓᑎᓪᓗᒍ ᒪᓕᒐᓕᐅᕐᕕᖕᒥ ᐅᕝᕙᓘᓐᓃᑦ ᑲᑎᒪᑎᓪᓗᒋᑦ 

ᑲᑎᒪᔨᕋᓛᑦ ᑕᐃᑲᓂ ᒪᓕᒐᓕᐅᕐᕕᖕᒥᒃ ᑖᓐᓇ ᑲᑎᒪᔨᐅᔪᖅ ᐱᔪᓐᓇᐅᑎᖃᖅᑐᖅ ᐊᐅᓚᔾᔪᑎᒃᓴᓄᑦ 
ᐊᐅᓪᓚᖃᑦᑕᕈᑎᓄᑦ ᑮᓇᐅᔭᑎᒍ ᑖᒃᑯᐊ ᐊᖏᕈᑕᐅᓯᒪᔪᑦ ᑎᓕᐅᕈᑕᐅᔾᔪᓯᐅᔪᓂᒃ ᑐᓂᔭᐅᓯᒪᔪᑦ ᑖᒃᑯᓇᖓ 
ᐊᐅᓚᑦᑎᔩᑦ ᐱᔨᑦᑎᕋᕈᑎᓄᑦ ᑲᑎᒪᔨᖏᓐᓄᑦ ᑖᒃᑯᓄᖓ 

(a) ᑲᑎᒪᔨᓄᑦ; ᐊᒻᒪᓗ 
(b) ᐊᓯᖏᑦ ᓂᕈᐊᕐᑕᐅᓯᒪᔪᑦ ᐊᐅᓪᓚᖃᑦᑕᖁᔭᐅᔪᓄᑦ, ᑖᒃᑯᐊ ᓇᓗᓇᐃᖅᓯᒪᔪᑦ ᑕᐃᑲᓂ 

ᑎᓕᐅᕈᑕᐅᔾᔪᓯᐅᔪᓂ. 
 
ᐊᑭᖏᑦ ᐊᐅᓪᓚᖃᑦᑕᕈᑎᓄᑦ 
 (2) ᑖᒃᑯᐊ ᐱᔾᔪᑎᒋᓗᒋᑦ ᐃᓚᒃᑲᓐᓂᖓᓂ (1)−ᒥᒃ, ᐊᑭᖏᑦ ᐊᐅᓪᓚᖃᑦᑕᕈᑎᓄᑦ ᐃᓱᒪᒋᔭᐅᔪᑦ 
ᑖᒃᑯᓇᖓ ᐊᐅᓚᑦᑎᔩᑦ ᐱᔨᑦᑎᕋᕈᑎᓄᑦ ᑲᑎᒪᔨᖏᓐᓄᑦ ᑖᒃᑯᐊᓗ ᐱᔾᔪᑎᖃᑦᓯᐊᕈᑎᒃ ᐊᑭᖏᓐᓂᒃ 
ᐊᐅᓪᓚᖃᑦᑕᕈᑎᓄᑦ, ᐊᒻᒪᓗ, ᐊᑲᐅᙱᓕᐅᕈᑎᐅᑎᓪᓗᒍ, ᐃᓱᒪᓕᐅᕈᑕᐅᑦᓯᐊᕈᑎ ᐊᐅᓚᔾᔪᑎᒃᓴᓄᑦ 
ᑖᒃᑯᓇᖓ ᐊᐅᓚᑦᑎᔩᑦ ᐱᔨᑦᑎᕋᕈᑎᓄᑦ ᑲᑎᒪᔨᖏᓐᓄᑦ. 
 
ᐃᓚᒌᓐᓄᑦ−ᖃᑕᖑᑎᒌᓄᑦ ᐱᔪᓐᓇᐅᑏᑦ 
 (3) ᑲᑎᒪᔨᐅᔪᖅ ᐱᔪᓐᓇᐅᑎᓕᒃ ᐊᑭᖃᖅᑎᑕᐅᒋᐊᓕᖕᓂᒃ ᐊᒻᒪᓗ ᐊᐅᓚᔾᔪᑎᒃᓴᓄᑦ ᑖᒃᑯᐊ 
ᐊᖏᕈᑕᐅᓯᒪᔪᑦ ᑎᓕᐅᕈᑕᐅᔾᔪᓯᐅᔪᓂ ᑐᓂᔭᐅᓯᒪᔪᑦ ᑖᒃᑯᓇᖓ ᐊᐅᓚᑦᑎᔩᑦ ᐱᔨᑦᑎᕋᕈᑎᓄᑦ ᑲᑎᒪᔨᖏᓐᓄᑦ 
ᒪᓕᓪᓗᒋᑦ ᐃᓚᒌᓐᓄᑦ−ᖃᑕᙳᑎᒌᓄᑦ ᒪᓕᒐᓕᐅᕐᕕᖕᒥᒃ. 
 
6. ᐃᓚᖓᑎᒍ 31−ᒥᒃ ᑖᒃᑯᐊ ᐲᖅᑕᐅᔪᖅ ᐊᒻᒪᓗ ᐃᓇᖏᕐᓗᒋᑦ ᐅᑯᐊ: 
 
ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕝᕕᖓᓐᓂ ᑮᓇᐅᔭᑦ ᐊᑐᖅᑕᐅᕙᑦᑐᐃᑦ ᐊᒻᒪᓗ ᐊᐅᓚᔾᔪᑎᒃᓴᓄᑦ 
31. (1) ᖄᒃᑲᓐᓂᐊᒍ ᑮᓇᐅᔭᑦ ᐊᑐᖅᑕᐅᕙᑦᑐᐃᑦ ᐊᒻᒪᓗ ᐊᐅᓚᔾᔪᑎᒃᓴᓄᑦ ᑐᕌᖓᔪᑦ ᐃᓚᖓᑎᒍ 27 
ᑎᑭᐅᑎᓗᒍ 30−ᒧᑦ, ᑲᑎᒪᔨ ᐃᓚᒋᔭᐅᒍᓂ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕝᕕᖓᓐᓂ ᑲᑎᒪᔨᐅᑉ 
ᐅᐸᕝᕕᒋᔭᖓᓄᑦ ᑖᓐᓇ ᑲᑎᒪᔨ ᓄᓇᓕᒋᙱᑕᖓᓂ, ᑲᑎᒪᔨ ᐱᔪᓐᓇᐅᑎᖃᖅᑐᖅ ᐊᑭᓕᖅᓱᑕᐅᒋᐊ 

(a) ᐱᔾᔪᑎᖃᑦᓯᐊᕈᑎ ᐊᑭᖏᓐᓂᒃ ᐅᑎᒧᑦ ᐃᖏᕐᕋᑎᓪᓗᒋᑦ ᑖᒃᓱᒪ ᑲᑎᒪᔨᐅᑉ 
ᐅᐸᑦᓯᒪᔭᖓᓄᑦ ᐊᑯᓐᓂᖓᓂ ᓄᓇᓕᖕᓄᑦ ᐊᒻᒪᓗ ᓄᓇᖓᓐᓄᑦ ᑖᓐᓇᓗ 
ᐊᐅᓪᓚᖃᑦᑕᕈᑎᖏᓐᓄᑦ; ᐊᒻᒪᓗ 

(b) ᐃᓅᔾᔪᑎ ᐊᑭᖃᖅᑎᑕᐅᕗᑦ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᐊᑭᖏᑦ ᖃᐅᑕᒫᑦ ᑖᓐᓇ 
ᑲᑎᒪᔨ ᐃᓚᒋᔭᐅᒍᓂ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕝᕕᖓᓐᓂ ᐅᕝᕙᓘᓐᓃᑦ 
ᐅᐸᒃᑐᖃᖅᑎᓐᓇᒍ ᑲᑎᒪᔨᒥᒃ ᑖᓐᓇ ᐃᓇᖏᕐᓯᔪᖅ ᑎᓕᔭᐅᓯᒪᔪᖅ ᐅᐸᖁᔭᐅᓗᑎᒃ 
ᓂᕈᐊᖅᑕᐅᓯᒪᕝᕕᖓᓐᓄᑦ. 

 
ᑎᑎᖅᑲᖁᑎᒍ ᑐᒃᓯᕋᐅᑎᑦ 
 (2) ᑲᑎᒪᔨ ᑐᒃᓯᕋᕈᓐᓇᕐᑐᖅ ᐃᓅᔾᔪᑎᓄᑦ ᐊᑭᖃᕈᑎᓂᒃ ᐃᓚᒃᑲᓐᓂᖓᑎᒍ (1)−ᒥᒃ ᑖᒃᑯᐊ 
ᑎᑎᖅᑲᓕᐅᕐᓗᑎᒃ ᐱᔪᒪᔾᔪᑎᒃᓴᕐᓂᒃ ᑖᓐᓇ ᐃᑲᔪᖅᑎᒋᓗᒍ ᑎᑎᕋᕐᑎ ᒪᓕᒐᓕᐅᕐᕕᖕᒥ ᓇᓗᓇᐃᖅᓯᒪᓗᑎᒃ 
ᐅᓪᓗᖏᑦ ᐊᒻᒪᓗ ᓇᓪᓕᐊᓂ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕝᕕᖓᓐᓂ. 
 
ᐊᓯᖏᑦ ᐊᐅᓚᔾᔪᑎᒃᓴᓄᑦ ᐊᑭᓕᐅᑕᐅᓯᒪᔪᑦ 
 (3) ᖄᒃᑲᓐᓂᐊᒍ ᑮᓇᐅᔭᑦ ᐊᑐᖅᑕᐅᕙᑦᑐᐃᑦ ᐊᒻᒪᓗ ᐊᐅᓚᔾᔪᑎᒃᓴᓄᑦ ᑐᕌᖓᔪᑦ ᐃᓚᒃᑲᓐᓂᖓᑎᒍ 
(1)−ᒥᒃ, ᑲᑎᒪᔨ ᐱᔪᓐᓇᐅᑎᖃᖅᑐ ᐅᑎᖅᑎᑕᐅᒍᑎᒃᓴᒫᓂᒃ ᓇᓪᓕᐊᒍᑐᐃᓐᓇᖅ ᐊᓯᖏᑎᒍ ᐊᐅᓚᔾᔪᑎᒋᔭᖏᓐᓄᑦ 

ᐊᑦᓱᕈᑎᒋᔭᖏᑦ ᑖᒃᓱᒪ ᑲᑎᒪᔨᐅᑉ ᑎᓕᔭᐅᔾᔪᑎᒋᔭᖏᓐᓄᑦ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕝᕕᖓᓐᓂ ᑖᒃᑯᐊ 
ᓇᓕᖃᒃᑯᑎᒍ ᐅᕝᕙᓘᓐᓃᑦ ᐊᓯᖏᑎᒍ ᑎᑎᖅᑲᒃᑯᑦ ᐊᑐᐃᓐᓇᐅᑉᐸᑕ ᓈᒻᒪᒋᔭᒥᒍ ᑖᒃᑯᓄᖓ ᐊᐅᓚᑦᑎᔩᑦ 
ᐱᔨᑦᑎᕋᕈᑎᓄᑦ ᑲᑎᒪᔨᖏᓐᓄᑦ. 
 
ᑮᓇᐅᔭᑦ ᐊᐅᓚᔾᔪᑎᒃᓴᐃᑦ 
 (4) ᑯᑦᓯᓂᖅᐹᖓᑦ ᐊᑭᖃᖅᑎᑕᐅᔪᑦ ᐊᒻᒪᓗ ᐊᐅᓚᔾᔪᑎᒃᓴᐃᑦ ᑖᓐᓇ ᑲᑎᒪᔨ ᐱᔪᓐᓇᐅᑎᖃᖅᑐᖅ 
ᐃᓚᖓᑎᒍ ᓇᓪᓕᐊᒍᑐᐃᓐᓇᖅ ᐊᕐᕌᒍ ᐅᖓᑖᓅᙱᑯᑎᒃ ᑮᓇᐅᔭᑦ ᐋᖅᑭᒃᑕᐅᓯᒪᔪᓂ ᓇᓗᓇᐃᖅᓯᒪᔪᖅ ᑕᐃᑲᓂ 
B-ᒥᒃ ᑖᒃᑯᓄᖓ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕝᕕᖓᓐᓄᑦ ᑖᒃᓱᒪ ᑭᒡᒐᖅᑐᐃᕕᒋᔭᖓᓄᑦ ᑲᑎᒪᔨᐅᑉ. 
 
7. ᐃᓚᒃᑲᓐᓂᐊᓂ 37(1)−ᒥᒃ ᑖᒃᑯᐊ ᐲᖅᑕᐅᔪᖅ ᐊᒻᒪᓗ ᐃᓇᖏᕐᓗᒋᑦ ᐅᑯᐊ: 
 
ᑎᒃᑯᐊᑕᐅᔪᖅ ᐊᓯᖏᑦ ᐱᔪᓐᓇᕐᓂᕐᑖᖅᑎᑕᐅᓯᒪᔪᑦ 
37. (1) ᑭᖑᓂᐊᒍ ᐊᐃᑉᐸᖓᓂ ᓂᕈᐊᕐᑐᖃᖅᑎᓪᓗᒍ, ᑖᓐᓇ ᐅᖃᖅᑎ ᐃᒪᐃᔪᓐᓇᕐᑐᖅ, ᑭᖑᓂᐊᒍ 
ᐅᖃᖃᑎᖃᓚᐅᕐᑎᓪᓗᒍ ᑖᒃᑯᓂᖓ ᐊᐅᓚᑦᑎᔩᑦ ᐱᔨᑦᑎᕋᕈᑎᓄᑦ ᑲᑎᒪᔨᖏᓄᑦ, ᐱᒋᐊᕐᑎᑦᑎᔪᓐᓇᕐᑐᖅ 
ᓇᖕᒥᓂᕐᓱᖅᑐᓂ ᐱᔪᓐᓇᕐᓂᕐᑖᖅᑎᑕᐅᓯᒪᔾᔪᑎᒥᒃ ᑖᒃᑯᐊᓗ ᕿᒥᕐᕈᔭᐅᓗᑎᒃ ᐊᒻᒪᓗ ᐋᖅᑭᒃᓱᐃᓗᑎᒃ 
ᐊᑐᓕᖁᔭᐅᔪᓂᒃ ᑖᒃᓱᒧᖓ ᐅᖃᖅᑎᒧᑦ ᐱᔾᔪᑎᒋᓗᒋᑦ ᐊᑭᓕᕈᑕᐅᔾᔪᑎᐅᓂᐊᕐᑐᓂᒃ, ᐊᐅᓚᔾᔪᑎᒃᓴᓄᑦ ᐊᒻᒪᓗ 
ᐃᑲᔫᑎᐅᔪᓄᑦ ᑖᒃᑯᓄᖓ ᐊᑭᓕᖅᓱᖅᑕᐅᔭᕆᐊᓕᖕᓄᑦ ᑲᑎᒪᔨᓄᑦ ᒪᓕᒐᓕᐅᕐᕕᖕᒥᒃ ᐊᒻᒪᓗ ᐊᓯᖏ ᐃᓚᒋᔭᐅᔪᑦ 
ᐱᔾᔪᑎᖏᑦ. 

 
8. ᐅᑯᐊ ᒪᓕᓪᓗᒋᑦ ᐃᓚᒋᐊᕐᑕᐅᔪᑦ ᑭᖑᓂᐊᒍ ᐃᓚᖓᑎᒍ 39−ᒥᒃ: 
 
ᓱᓕᓂᐊᕐᓂᕋᕈᑎᓄᑦ 
39.1. ᑕᒪᐃᓐᓄᑦ ᑲᑎᒪᔨᓄᑦ ᑕᐃᑲᓂ ᐊᐅᓚᑦᑎᔩᑦ ᐱᔨᑦᑎᕋᕈᑎᓄᑦ ᑲᑎᒪᔨᖏᓄᑦ, ᐱᖃᓯᐅᑎᔪᖅ 
ᑭᖑᕝᕕᖅᓯᔪᖅ ᒥᓂᔅᑕᐅᓂᕐᒧᑦ ᑲᑎᒪᔨ, ᐃᒪᐃᓐᓂᐊᕐᑐᖅ, ᓯᕗᓂᐊᒍ ᓂᕆᐅᒋᔭᐅᔪᑦ ᓇᓪᓕᐊᒍᑐᐃᓐᓇᖅ 
ᐱᓕᕆᐊᒃᓴᐅᔪᑦ ᐊᓪᓚᕝᕕᖓᓐᓂᒃ, ᒪᓕᒍᑎᖃᕐᓗᑎᒃ ᓱᓕᓂᐊᕐᓂᕋᕈᑎᓂᒃ ᐃᓚᒋᔭᐅᓪᓗᓂ ᑲᒥᓯᓇ: 

(a) ᓱᓕᓂᕋᕈᑎᓂᒃ ᐊᑐᖅᓯᐊᕐᓗᑎᒃ ᑕᐃᑲᓂ ᑕᑕᑎᕆᐊᓕᖕᓂᒃ 1−ᒥᒃ ᑖᓐᓇ 
ᓇᓗᓇᐃᖅᑕᐅᓯᒪᔪᖅ D-ᒥᒃ, ᑖᓐᓇ ᑲᑎᒪᔨ ᓱᓕᓂᕋᕈᑎᓕᐅᓚᐅᕐᑎᓐᓇᒍ ᐃᓚᖓᑎᒍ 
12−ᒥᒃ; ᐊᒻᒪᓗ 

(b) ᓱᓕᓂᕋᕈᑎᓄᑦ ᐊᓪᓚᕕᖕᒥᒃ ᑕᑕᑎᕆᐊᓕᖕᓂᒃ 4.1−ᒥᒃ ᑖᓐᓇ ᓇᓗᓇᐃᖅᑕᐅᓯᒪᔪᖅ 
D-ᒥᒃ. 

 
9. (1) ᐊᕕᒃᑐᖅᓯᒪᔪᓂ 40(1)(a)−ᒥᒃ ᑖᓐᓇ ᐋᖅᑭᒋᐊᖅᑕᐅᔪᖅ ᐅᑯᐊ ᐃᓇᖏᕐᓗᒋᑦ 
“ᓇᓗᓇᐃᖅᓯᒪᔪᐃᑦ” ᐅᑯᓄᖓ “ᒪᓕᓪᓗᒋᑦ”. 
 
 (2) ᒪᓕᓪᓗᒋᑦ ᐃᓚᒋᐊᕐᑕᐅᔪᑦ ᑭᖑᓂᐊᒍ ᐊᕕᒃᑐᖅᓯᒪᔪᓂ 40(3)(f.1)−ᒥᒃ: 
 

(f.2) ᑐᓂᓯᔪᓐᓇᕐᓗᑎᒃ ᑎᓕᐅᕈᑕᐅᔾᔪᓯᐅᔪᓂ 
(i) ᒪᓕᓪᓗᒋᑦ ᐊᐅᓪᓚᖃᑦᑕᕈᑎᓄᑦ ᐊᐅᓚᔾᔪᑎᒃᓴᓄᑦ ᑖᒃᑯᐊ ᐊᑭᓕᖅᑕᐅᓗᑎᒃ 

ᐃᓚᒃᑲᓐᓂᖓᑎᒍ 30(1)−ᒥᒃ, 

(ii) ᐃᓱᒪᒋᓗᒋᑦ ᐃᓚᒌᓐᓄᑦ−ᖃᑕᖑᑎᒌᓄᑦ ᒪᓕᒐᓕᐅᕐᕕᖕᒥᒃ, ᐱᖃᓯᐅᑎᔪᑦ 
ᐊᑭᖃᖅᑎᑕᐅᒋᐊᓕᖕᓂᒃ ᐊᒻᒪᓗ ᐊᐅᓚᔾᔪᑎᒃᓴᓄᑦ ᐊᑭᓕᖅᑕᐅᓗᑎᒃ 
ᑲᑎᒪᔨᓄᑦ ᑖᒃᑯᐊ ᐃᓱᒪᒋᓗᒋᑦ ᐃᓚᒌᒍᔪᓄᑦ, ᐊᒻᒪᓗ 

(iii) ᓇᓗᓇᐃᕐᓗᒋᑦ “ᓂᕈᐊᕐᑕᐅᓯᒪᔪᑦ ᐊᐅᓪᓚᖃᑦᑕᖁᔭᐅᔪᓄᑦ” ᑖᒃᑯᐊ 
ᐱᔾᔪᑎᒋᓗᒋᑦ ᑎᓕᐅᕈᑕᐅᔾᔪᓯᐅᔪᑦ; 

 
 (3) ᒪᓕᓪᓗᒋᑦ ᐃᓚᒋᐊᕐᑕᐅᔪᑦ ᑭᖑᓂᐊᒍ ᐃᓚᒃᑲᓐᓂᖓᓂ 40(3)−ᒥᒃ: 
 
ᑎᓕᐅᕈᑕᐅᔾᔪᓯᐅᔪᑦ ᑕᖅᑲᒃᑯᓄᖓ 
 (3.1) ᐅᖃᖅᑎ ᐃᒪᐃᔪᓐᓇᕐᑐᖅ 

(a) ᓇᓗᓇᐃᖅᓯᔪᓐᓇᖅᑐᖅ ᓇᓕᖅᑲᖏᓐᓂᒃ ᑖᒃᑯᐊ ᑎᓕᐅᕈᑕᐅᔾᔪᓯᓂᒃ ᐃᓚᖓᓂ 
ᐊᕕᒃᑐᖅᓯᒪᔪᓂ (3)(f.2) ᓴᖅᑭᑕᐅᓗᑎᒃ ᐊᑐᐃᓐᓇᐅᓕᑐᐊᖅᐸᑕ ᑭᖑᓂᐊᒍ 
ᑐᓂᔭᐅᓯᒪᓕᖅᑎᓪᓗᒋᑦ; ᐊᒻᒪᓗ 

(b) ᐱᖃᓯᐅᑎᔪᑦ ᓇᓕᖅᑲᖏᑦ ᑕᒪᐃᑕ ᑎᓕᐅᕈᑕᐅᔾᔪᑎᐅᔪᑦ ᐃᓚᖓᓂ ᐊᕕᒃᑐᖅᓯᒪᔪᓂ 
(3)(f.2)−ᒥᒃ ᐃᓗᐊᓂ ᑭᖑᓂᐊᒍ ᐊᕐᕌᒍᒋᓚᐅᖅᑕᖓᓂ ᑕᐃᑲᓂ ᐅᓂᒃᑳᓕᐊᖑᓯᒪᔪᑦ 
ᐃᓚᒃᑲᓐᓂᖓᓂ 36(1)−ᒥᒃ. 

 
 

ᓱᓕᓂᐊᕐᓂᕋᕈᑎ ᐱᖁᔭᖅ 
(3.2) ᑕᓐᓇ ᓱᓕᓂᐊᕐᓂᕋᕈᑎ ᐱᖁᔭᖅ ᑐᕌᖓᙱᑐᖅ ᑎᓕᐅᕈᑕᐅᔾᔪᓯᐅᔪᓂ ᐃᓚᖓᑎᒍ ᐱᖁᔭᐅᑉ. 

 
10. ᓇᓗᓇᐃᒃᑯᑕ C-ᒥᒃ ᑖᓐᓇ ᐋᖅᑭᒋᐊᕐᑕᐅᔪᖅ ᐃᓚᒋᐊᕐᑕᐅᔪᑦ ᒪᓕᓪᓗᒋᑦ ᑭᖑᓂᐊᒍ ᐃᓚᖓᑎᒍ 
1−ᒥᒃ: 
 
1.1. ᓂᕈᐊᖅᑕᐅᓯᒪᕝᕕᑎᒍ ᐃᖅᑲᓇᐃᔮᖓᑦ ᐊᑭᓕᕈᑕᐅᔾᔪᑎᖏᑦ $28,000 ᑕᐃᒪᐃᓐᓄ ᑲᑎᒪᔨᓄᑦ 
ᐊᕐᕌᒍᑕᒫ ᐊᑐᕐᓗᒍ ᑖᒃᑯᐊ ᐊᖏᕈᑕᐅᓯᒪᔪᑦ ᐃᓚᖓᑎᒍ 25−ᒥᒃ ᐱᖁᔭᐅᑉ. 
 
11. ᓇᓗᓇᐃᒃᑯᑕ D-ᒥᒃ ᑖᓐᓇ ᐋᖅᑭᒋᐊᕐᑕᐅᔪᖅ 

(a) ᐅᑯᐊ ᐃᓚᒋᐊᕐᑕᐅᔪᑦ ᒪᓕᓪᓗᒋᑦ ᑭᖑᓂᐊᒍ ᑕᑕᑎᕆᐊᓕᒃ 4−ᒥᒃ: 
 

ᑕᑕᑎᕆᐊᓕᒃ 4.1 
ᓱᓕᓂᕋᕈᑎᓄᑦ ᐊᓪᓚᕕᖓᑦ 

 
ᐅᕙᖓ,...........................ᓱᓕᔪᒥᒃ ᐊᒻᒪᓗ ᓱᓕᑦᓯᐊᕐᑐᒥᒃ (ᐊᖏᖅᐳᖓ) ᐱᓕᕆᑦᓯᐊᓂᐊᕐᓂᕋᕐᐳᖓ ᐅᖃᖅᐳᖓ 
ᓱᓕᔪᒃᑯᑦ ᐱᔪᓐᓇᕐᓂᓕᒫᕋ ᖃᐅᔨᒪᓂᕋᓗ ᐊᑐᕐᓗᒋᑦ ᓴᙱᓂᖅᑖᒃᑲ ᐅᒃᐱᕆᔭᐅᓕᕐᓂᕋᓗ 
ᐊᑐᒃᓯᐊᕐᓂᐊᕐᓂᕋᖅᑐᒋᑦ ᑲᑎᒪᔨᐅᖃᑕᐅᓂᓐᓂ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, ᐊᒻᒪᓗ ᓴᖅᑭᑎᒃᓯᓂᐊᙱᓚᖓ 
ᓇᓪᓕᐊᒍᑐᐃᓐᓇᖅ ᐱᓕᕆᔾᔪᑕᐅᔪᓂᒃ ᑭᓇᑐᐃᓐᓇᕐᒧᑦ ᐊᓯᖏᑎᒍ ᑲᑎᒪᔨᐅᑉ ᑕᐃᑲᓂ ᐊᐅᓚᑦᓯᔩᑦ 
ᑲᑎᒪᔨᖏᓐᓄᑦ, ᑭᓯᐊᓂ ᐊᖏᖅᑕᐅᓐᓂᕈᒪ ᑖᒃᑯᓇᖓ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, ᐅᕝᕙᓘᓐᓃᑦ 
ᒪᓕᒃᑕᐅᔭᕆᐊᓕᖕᓂᒃ ᒪᓕᒐᑎᒍ ᐊᑐᓕᕈᑕᐅᔪᖅ ᐱᓕᕆᐊᓴᓂᒃ. (ᒎᑎ ᐃᑲᔪᙵ). (ᐲᕐᓗᒍ “ᒎᑎ ᐃᑲᔪᙵ” 
ᒪᓕᒐᓕᐅᖅᑎ ᑕᐃᒪᓐᓇᒑᖅ ᐊᖏᕈᒪᒃᐸᑦ ᐊᒻᒪᓗ ᐊᖏᕈᒪᒃᐸᓪᓗ.) 

(b) ᑕᑕᑎᕆᐊᓕᖕᓂᒃ 5−ᒥᒃ ᐅᑯᐊ 

(i) ᐃᓚᒋᐊᖅᑕᐅᔪᑦ “/ᑭᒡᒐᖅᑐᐃᔪᖅ ᓱᕈᓯᕐᓂᒃ” ᐊᒻᒪᓗ ᒪᒃᑯᒃᑐᓂ” ᑭᖑᓂᐊᒍ 
“ᐊᖏᔪᖅᑳ ᑲᑎᒪᔨ”, ᐊᒻᒪᓗ 

(ii) ᐃᓚᒋᐊᖅᑕᐅᔪᑦ “(ᒎᑎ ᐃᑲᔪᙵ.) (ᐲᕐᓗᒍ “ᒎᑎ ᐃᑲᔪᙵ” ᓇᖕᒥᓂᕐᓱᖅᑐ 
ᑕᐃᒪᓐᓇᖔᖅ ᐊᖏᕈᒪᒃᐸᑦ ᐊᖏᕈᒪᒃᐸᓪᓗ.)” ᓯᕗᓂᐊᒍ “ᒪᓕᒐᑎᒍ”. 

 
ᐊᓯᔾᔨᖅᐸᓪᓕᐊᔪᑦ 

 
12. ᑕᕝᕙᓂ ᐄᐳᓗ 1, 2019 ᑎᑭᐅᑎᓗᒍ ᒫᓯ 31, 2020−ᒧᑦ ᐊᕐᕌᒍᒥ, ᑖᒃᑯᐊ ᑲᑎᒪᔩ 
ᓂᕈᐊᖅᑕᐅᓯᒪᕝᕕᖓᓐᓄᑦ ᐊᑭᓕᕈᑕᐅᔾᔪᑎᖏᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ 25(1)(b)−ᒥᒃ ᐱᖁᔭᐅᑉ 
ᑖᒃᑯᐊ ᐊᑭᑭᓪᓕᒋᐊᕐᑕᐅᔪᑦ ᑮᓇᐅᔭᑦ ᓇᓕᒧᒌᓐᓂᖃᑕᐅᔪᑦ ᐊᑭᓕᖅᓱᖅᑕᐅᔪᑦ ᑲᑎᒪᔩᑦ ᐱᒋᐊᕐᓯᒪᔪᑦ ᐄᐳᓗ 
1, 2019−ᒥᒃ ᐃᓚᖓᑎᒍ ᐊᕕᒃᑐᖅᓯᒪᔪᓂ 31(1)(a)−ᒥᒃ ᐱᖁᔭᐅᑉ ᑖᒃᑯᐊ ᐅᖃᓕᒫᑦᑕᐅᓴᐅᑎᒋᓪᓗᑎᒃ 
ᑭᖑᓂᐊᒍᑦ ᐲᖅᑕᐅᓚᐅᕐᑎᓪᓗᒍ ᐊᒻᒪᓗ ᐃᓇᖏᕐᑕᐅᑎᓪᓗᒋᑦ ᐱᖁᔭᐃᑦ. 
 
13. ᓯᕗᓪᓕᕐᐹᖓᑦ ᓇᖕᒥᓂᕐᓱᖅᑐᓂ ᐱᔪᓐᓇᕐᓂᕐᑖᖅᑎᑕᐅᓯᒪᔾᔪᑎᒥᒃ ᐃᓚᒃᑲᓐᓂᖓᑎᒍ 37(1)−ᒥᒃ 
ᐱᖁᔭᐅᑉ ᑖᒃᑯᐊ ᐱᒋᐊᕐᑎᑕᐅᔪᑦ ᓯᕗᓂᐊᒍ ᓂᕈᐊᖅᑐᖃᓚᖓᑎᓪᓗᒍ ᒪᓕᓪᓗᒋᑦ ᓄᖃᖅᕕᓴᖏᑦ ᐱᖓᓲᔪᕐᑐ 
ᑲᑎᒪᓂᖅ ᒪᓕᒐᓕᐅᕐᕕᖕᒥᒃ. 
 
14. ᑲᑎᒪᔩᑦ ᑕᐃᑲᓂ ᐊᐅᓚᑦᑎᔩᑦ ᐱᔨᑦᑎᕋᕈᑎᓄᑦ ᑲᑎᒪᔨᖏᓄᑦ ᐅᓪᓗᖓ ᐱᒋᐊᕐᑎᑕᐅᔪᖅ, 
ᐱᖃᓯᐅᑎᔪᖅ ᑭᖑᕝᕕᖅᓯᔪᖅ ᒥᓂᔅᑕᐅᓂᕐᒧᑦ ᑲᑎᒪᔨ, ᑖᓐᓇ ᓱᓕᓂᕋᕈᑎᒃᑰᕆᐊᖃᙱ ᐃᓚᖓᑎᒍ 39.1−ᒥᒃ 
ᐱᖁᔭᐅᑉ ᑭᓯᐊᓂ ᑭᖑᓪᓕᕐᐹᖓᓂ ᓯᕗᓪᓕᐅᑉ ᑲᑎᒪᔪᖃᓕᕐᑎᓪᓗᒍ ᒪᓕᒐᓕᐅᕐᕕᖕᒥ ᒪᓕᓪᓗᒋ 
ᐱᒋᐊᕐᑎᑕᐅᓂᖓ, ᑭᓯᐊᓂ ᑖᓐᓇ ᓱᓕᓂᕋᕈᑎᖃᕆᐊᖃᕋᔭᕐᑐᖅ ᑭᖑᓂᐊᒍ. 
 

ᐊᑐᓕᖅᑎᑕᐅᓂᖏᑦ 
 
15. ᐃᓚᖓᑎᒍ 1, 2, 3, 6, 10 ᐊᒻᒪᓗ 12−ᒥᒃ ᐱᖁᔭᐅᑉ ᑖᒃᑯᐊ ᐃᓱᒪᓕᐊᖑᓯᒪᔪᑦ 
ᐊᑐᓕᖅᑎᑕᐅᖁᔭᐅᓪᓗᑎᒃ ᐄᐳᓗ, 1 2019−ᒥᒃ. 
 

ᐊᕕᒃᑐᖅᓯᒪᔪᖅ 2 
ᖄᒃᑲᓐᓂᐊᒍ ᐃᓱᓕᑦᑎᔾᔪᓯᐊᒧᑦ ᐊᑭᓖᔾᔪᓯᐊᖅᑖᕆᖃᑦᑕᕐᓂᐊᖅᑕᖏᑕ ᐱᖁᔭᖅ  

 
16. ᐊᕕᒃᑐᖅᓯᒪᔪᖅ ᐋᖅᑭᒋᐊᕐᑕᐅᔪᖅ ᑖᓐᓇ ᖄᒃᑲᓐᓂᐊᒍ ᐃᓱᓕᑦᑎᔾᔪᓯᐊᒧᑦ 
ᐊᑭᓖᔾᔪᓯᐊᖅᑖᕆᖃᑦᑕᕐᓂᐊᖅᑕᖏᑕ ᐱᖁᔭᖅ. 
 
17. ᐃᓚᖓᑎᒍ 7−ᒥᒃ ᑖᓐᓇ ᐲᖅᑕᐅᔪᖅ ᐊᒻᒪᓗ ᐃᓇᖏᕐᑕᐅᓗᓂ ᐅᑯᓂᖓ: 
 
ᓂᕈᐊᕐᑐᖅ ᑲᑎᒪᔨ 
7. (1) ᑲᑎᒪᔨ ᑭᓯᐊᓂ ᐱᔪᓐᓇᐅᑎᖃᕈᓂ ᐃᓚᒋᔭᐅᔪᓐᓇᕐᑐᖅ ᐱᖁᔭᕐᑎᒍ ᑭᓯᐊᓂ ᑲᑎᒪᔨ ᓂᕈᐊᕈᓐᓇᕐᑐᖅ 
ᑎᑎᖅᑲᐃᑦ ᑕᑕᑎᕆᐊᓖᑦ ᑕᑕᑎᕐᓯᒪᒃᐸᑕ ᐊᑐᕈᑕᐅᑎᐅᔪᑦ ᐅᖃᖅᑎᒧᑦ. 

ᑭᖑᕙᑦᑎᓪᓗᒋᑦ ᓂᕈᐊᕐᓂᖅ ᑲᑎᒪᔨᒧᑦ 
 (2) ᑭᓯᐊᓂ ᑲᑎᒪᔨ ᑎᑎᖅᑲᐃᑦ ᑕᑕᑎᕆᐊᓖᑦ ᑕᑕᑎᕐᓯᒪᔪᑦ ᑐᕌᖓᑉᐸᑕ ᐃᓚᒃᑲᓂᖓᑎᒍ (1)−ᒥᒃ 
ᐅᖓᑖᓄᑦ ᐅᓪᓗᐃᑦ 60−ᓂᒃ ᓯᕗᓂᐊᒍᑦ ᓯᕗᓪᓕᕐᐹᖓᓂ ᐱᒋᐊᕐᓯᒪᓕᕐᑎᓪᓗᒋᑦ ᓂᕈᐊᕐᓂᕐᒧᑦ 
ᒪᓕᒐᓕᐅᕐᕕᖕᒥᒃ, ᐱᓕᕆᔭᖏᑦ ᑲᑎᒪᔨᐅᑉ ᐱᔾᔪᑎᖃᕈᑎ ᐱᖁᔭᖕᒥ ᑖᓐᓇ ᐃᓱᒪᓕᐊᖑᒍᓐᓇᕐᑐᖅ 

(a) ᐱᒋᐊᖓᕐᓂᖓᓂ ᐅᓪᓗᖓᑕ ᑲᑎᒪᔨᐅᑉ ᑎᑎᖅᑲᐃᑦ ᑕᑕᑎᕆᐊᓖᑦ ᑕᑕᑎᕐᓯᒪᔪᑦ; 
ᐊᒻᒪᓗ 

(b) ᑐᑭᓯᐅᒪᓇᕐᓂᕐᓴᐅᓗᑎᒃ, ᐱᖃᓯᐅᑎᙱᓪᓗᒋᑦ ᐊᑯᓐᓂᖓᓂ ᑖᓐᓇ ᑲᑎᒪᔨ 
ᑲᑎᒪᔨᐅᓚᐅᓐᓂᕐᒥᓄᑦ ᐅᓪᓗᖓᑕ ᑲᑎᒪᔨᐅᑉ ᑎᑎᖅᑲᐃᑦ ᑕᑕᑎᕆᐊᓖᑦ 
ᑕᑕᑎᕐᓯᒪᓕᕐᑎᓪᓗᒋᑦ. 

 
18. ᐃᓚᒃᑲᓐᓂᖓᓂ 16.1(1)−ᒥᒃ ᑖᒃᑯᐊ ᐋᖅᑭᒋᐊᕐᑕᐅᔪᑦ ᐅᑯᐊ ᐲᖅᑕᐅᓗᑎᒃ “5,10 ᐅᕝᕙᓘᓐᓃᑦ”. 
 

ᐊᓯᔾᔨᖅᐸᓪᓕᐊᔪᑦ 
 
19. ᑐᑭᓯᐅᒪᓇᕐᓂᕐᓴᐅᓗᑎᒃ, ᐃᓚᒃᑲᓂᖓᑎᒍ 7(2)−ᒥᒃ ᐱᖁᔭᐅᑉ ᑖᓐᓇ ᑐᕌᖓᔪᖅ ᑲᑎᒪᔨ ᓯᕗᓪᓕᕐᒥ 
ᓂᕈᐊᕐᑕᐅᓚᐅᕐᑎᓪᓗᒍ ᑭᖑᓂᐊᒍ ᐅᕝᕙᓘᓐᓃᑦ ᓯᕗᓂᐊᒍ ᐊᑐᓕᖅᑎᑕᐅᑎᓪᓗᒍ ᑖᓐᓇ ᐃᓚᒃᑲᓐᓂᖓᑎᒍ. 


	ᐱᖁᔭᒃᓴᖅ 38
	ᓇᓕ ᑯᓱᒐᖅ, O. Nu.
	ᓇᓕ ᑯᓱᒐᖅ, O. Nu.
	ᑲᒥᓯᓇ ᓄᓇᕗᒻᒥ
	ᑲᒥᓯᓇ ᓄᓇᕗᒻᒥ

